STATE OF NEW YORK | EXECUTIVE CHAMBER
ANDREW M. CUOMO | GOVERNOR

Pou Piblikasyon Imedyat: 31 janvye 2013

GOUVENE CUOMO ANONSE BIZNIS KI TE FRAPE NAN SIKLON SANDY YO AP FE $4.300 EKONOMI
GRASA ENSPEKSYON SEKIRITE AK SANITE GRATIS

Pwogram Gouveéné a pral kapab fé Biznis kap Remanbre yo Ekonomize Plizyé Milye Dola

Gouvene Andrew M. Cuomo te anonse jodi a | ap deplwaye enspekte sekirite ak sanite Depatman Travay
Eta New York la nan zon ki te pran gwo frap nan Siklon Sandy pou ofri biznis ki viktim yo enspeksyon
sekirite ak sanité gratis sou plas, yon sévis ki kapab epaye ti biznis yo plizyé milye dola. Sevis gratis sa ka
ede patwon ki te frape nan siklon lan reouvri pot yo byen boneé.

Pou planifye yon enspeksyon gratis, biznis yo ka rele 1-888-4-NYSDOL (1-888-469-7365) ouben ale sou
www.labor.ny.gov/workerprotection/safetyhealth/safetyhealthtourism.shtm.

“Biznis se kolon vetebral ekonomi eta nou an epi nou pral fé sa nou konnen pou remete kanpe biznis ki
te viktim Siklon Sandy yo,” te deklare Gouvené Cuomo. “Pandan biznis yo ap reprann, nou vle asire nou
anplwaye ak gwo piblik la gen sekirite. Mwen ankouraje chak biznis ki te viktim Siklon Sandy pou
planifye enspeksyon gratis yo.”

Gouvene a te mande enspekté sekirite ak sanité yo deplwaye nan biznis ki nan tout zon ki te viktim
siklon lan pou evalye danje yo. Yo pral tou ede biznis yo konprann kijan pou diminye, elimine epi
kontwole danje ki idantifye yo.

Depi lane 2011, Depatman Travay te bay konsiltasyon sou sekirite gratis pou 840 patwon ki te fé
anmwayeén yon ekonomi ki ant $3.750 ak $4.375. Depatman an te bay tou fomasyon sou sekirite gratis
pou 461 patwon, ki te fé anwmayén yon ekonomi ki ant $1.200 ak $1.400. Efo sa yo pral ede biznis yo
ekonomize $7,5 milyon nan amand yo ta gen petét pou peye sou lane pase.

“Enspeksyon sa yo esansyel pou sante ak sekirite anplwaye, spesyalman pou biznis siklon lan te kraze,”
te deklare Komisyone Travay Eta Peter M. Rivera. “Objektif konsiltasyon sa yo se amelyore sekirite ak
ede yon biznis, epi yo pral evite amand ouben vyolasyon, toutotan danje grav yo kontre.”

